
PUBLIZITATEAREN HISTORIA 
 
Deskribapena: Eguzki sistemaren imajinak ageri dira lehenengo eta zibilizazio 
desberdinetako pinturak ondoren, Erroma, Grezia eta Babiloniakoak. 
 
Kike (off ahotsa): Gizakia gizaki denetik existitzen da publizitatea. Bai Erroman, 
Grezian eta baita Babilonian ere.  
 
Deskribapena: Tebas hiriko imajinak azaltzen dira. 
 
Kike (off ahotsa): Baina, historiako lehen iragarkia, duela bost mila urte, Tebas hiri 
egiptoarrean azaldu zen, xemen papiroan, non, Apo artisauak, oihal ederrenak ehuntzen 
zituela iragartzen zuen. 
 
Deskribapena: Bulova erlojuaren telebistako iragarkiaren imajinak azaltzen dira. 
 
Kike (off ahotsa): Telebistan igorritako lehen iragarkiak ez ditu horrenbeste urte, mila 
bederatziehun eta berrogeita batekoa da eta Bulova markako erlojua iragartzen zuen. 
 
Deskribapena: Euskal iragarkien argazkiak ageri dira.  
 
Kike (off ahotsa): Euskal publizitateak ere badu bere historia, laburra, baina historia 
azken finean.  


